
ᓄᓇᕗᒦ ᐸᕐᓇᐃᔩᑦ 
ᑐᓴᒐᒃᓴᖅ ᖃᐅᔨᑎᑦᓯᒋᐊᒃᑲᓂᕐᕈᑦ ᑎᑎᕋᖅᓯᒪᔪᕐᓂᒃ ᓇᐃᒡᓕᒋᐊᖅᓯᒪᔪᑦ ᑕᑦᓱᒪᖓᑦ 

ᐱᔭᕆᖅᓯᒪᖏᑐᖅ ᓄᓇᕗᒦ ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ, 2016 
 
ᐅᓪᓗᖅ: ᔪᓚᐃ 16, 2018 
 
ᒪᓕᒡᓗᒍ ᒪᓕᒐᖅ 31.2 ᑕᕝᕙᖓᑦ ᓄᓇᕗᒦ ᐸᕐᓇᐃᔩᒃᑯᑦ ᒪᓕᒋᐊᖃᒐᐃ ᐃᓄᓕᒻᒪᕐᓂᒃ ᓇᓛᒃᑎᑦᓯᓂᕐᒥᑦ ᐊᒻᒪᓗ 
ᐃᓄᖕᓂᒃ ᕿᒻᒥᕐᕈᑎᑦᓯᓃᑦ, ᐋᕿᒋᐊᒃᓂᖅ ᒪᓕᒐᒃᓴᓂᒃ ᔪᓚᐃ 8, 2015 (ᐃᓄᓕᒻᒪᕐᓂᒃ ᓇᓛᒃᑎᑦᓯᓂᕐᒥᑦ ᐊᒻᒪᓗ 
ᐃᓄᖕᓂᒃ ᕿᒻᒥᕐᕈᑎᑦᓯᓃᑦ), ᑕᒃᑯᐊ ᑲᒥᓴᓇᒃᑯᑦ ᐅᒃᑯᐃᑎᑦᓯᒃᑲᓂᕐᐳᑦ ᐅᓂᒃᑳᓴᐅᓇᔭᕐᑐᓂᒃ ᐱᒡᕕᓴᖃᖁᓗᒋᑦ 
ᐃᓄᐃᑦ ᑎᑎᕋᖅᓯᒪᔪᕐᓂᒃ ᐊᒻᒪᓗ ᓇᓗᓇᐃᒃᑲᓂᕆᐊᕈᑎᓂᒃ ᑕᑦᓱᒧᖓ ᐊᑦᑕᔪᒧᑦ ᐱᔭᕆᖅᓯᒪᖏᑐᖅ ᓄᓇᕗᒦ 
ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ, 2016 (ᐱᔭᕆᖅᓯᒪᖏᑐᖅ ᓄᓇᕗᒦ ᓄᓇᐃᑦ ᐊᑦᑑᑎᒃᓴᖏᓄᑦ 
ᐸᕐᓇᐅᑏᑦ 2016) ᐅᕗᖓ ᑎᒃᑭᓗᒍ 12:00 (ᐅᓪᓗᒃᑯᑦ) ᕿᑭᑖᓘᑉ ᖃᐅᔨᓴᐅᑕ ᒪᓕᒡᓗᒍ ᐅᕙᓂ ᐅᒃᑐᐱᕆ  19, 
2018. ᐅᖃᐅᓯᒃᓴᓗᒃᑖᑦ ᑐᓐᓂᔭᐅᔪᓗᐊᖅᐳᑦ ᐃᕐᖐᓈᖅᑕᐅᑎᒃᑯᑦ ᐅᕗᖓ submissions@nunavut.ca, ᓱᒃᑲᔪᒃᑯᑦ 
867-979-3443, ᐅᕝᕙᓘᓃᑦ ᑎᑎᖃᓂᐊᕐᕕᑎᒍᑦ Box 1797, Iqaluit, Nunavut X0A 0H0. 
 
ᑕᑦᓱᒪ ᐱᔾᔪᑎᒃᓴᖓᑦ ᐅᒃᑯᐃᒃᑲᓂᕐᓂᖅ ᐱᒡᕕᓴᖃᖁᓗᒋᑦ ᓄᑦᑖᓂᒃ ᐃᓲᒪᓕᐅᒐᒃᓴᓂᒃ, ᖃᐅᔨᒪᔾᔪᑎᒃᓴᓂᒃ, 
ᐊᒻᒪᓗ ᑕᒃᑯᓴᐅᓂᖓ ᐃᓲᒪᒋᔭᐅᔪᑉ ᑕᑦᓱᒧᖓ ᐱᔭᕆᖅᓯᒪᖏᑐᖅ ᓄᓇᕗᒦ ᓄᓇᐃᑦ ᐊᑦᑑᑎᒃᓴᖏᓄᑦ 
ᐸᕐᓇᐅᑏᑦ 2016. ᐱᖃᑕᐅᓚᐅᕐᑐᓗ ᑎᑎᕋᓂᓚᐅᖅᐸᑦᑕ ᐅᕝᕙᓘᓃᑦ ᐅᖃᓂᓚᐅᖅᐸᑦᑕ ᐅᕝᕙᓘᓃᑦ 
ᓇᐃᒡᓕᒋᐊᖅᓯᒪᔪᕐᒥᑦ ᑐᓐᓂᓯᓚᐅᖅᐸᑦᑕ, ᐊᓯᐊᓂᓪᓗ ᖃᐅᔨᒻᒪᔪᑎᒃᓴᖃᖅᐸᑦᑕ ᐊᒻᒪᓗ/ᐅᕙᓘᓃᑦ ᐅᖃᐅᓯᒃᓴᑦ 
ᐅᖃᐅᓯᒃᓴᖃᖅᐸᑦᑕ ᑕᕝᕗᖓ ᐱᔭᕆᖅᓯᒪᖏᑐᖅ ᓄᓇᕗᒦ ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ DNLUP 2016, 
ᓇᓗᓇᐃᖅᓯᒪᑦᓯᐊᕐᓗᒍ ᓲᖅ ᐊᓯᓐᖑᕐᒪᖓᑦ ᓯᕗᓕᕐᒥᑦ ᑐᓐᓂᖃᓚᐅᕐᑐᒧᑦ, ᐊᒻᒪᓗ ᓱᓇ ᐱᔾᔪᑎᒋᓗᒍ 
ᐊᔾᔭᖑᕐᒪᖓᑦ. ᐱᖃᑕᐅᓚᐅᕐᑐᓗ ᑲᑎᒪᓂᕐᒧᑦ ᐅᖃᓚᐅᕐᑐᑦ ᐅᕝᕙᓘᓃᑦ ᑎᑎᕋᓚᐅᕐᑐᓗ ᑕᑦᓱᒧᖓ 
ᐱᔭᕆᖅᓯᒪᖏᑐᖅ ᓄᓇᕗᒦ ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ 2016 ᑎᑎᕋᒃᑲᓂᖁᔭᐅᖏᑦᑐᒐᓗᐃᑦ 
ᓯᕗᓕᕐᒥᑦ ᑎᑎᕋᓚᐅᒐᕐᒥᖕᓂᒃ ᐱᐊᓂᓚᐅᕐᒪᑦᑕ. 
 
ᐊᑦᑐᐃᓇᐅᔪᒃᓴᑦ, ᑕᒃᑯᐊ ᓄᓇᕗᒦ ᐸᕐᓇᐃᔩᒃᑯᑦ ᓂᕆᐅᓂᖃᖅᐳᑦ ᐃᓄᓕᒻᒪᓂᒃ ᓇᓛᒃᑎᑦᓯᓗᑎᒃ, 
ᑭᓯᐊᓂᓕ ᓄᓇᕗᒦ ᐸᕐᓇᐃᔩᒃᑯᑦ ᐱᓐᓂᐊᓂᕋᖏᑐᑦ ᐃᓄᓕᒻᒪᓂᒃ ᓇᓛᒃᑎᑦᓯᓗᑎᒃ ᑕᑦᓱᒧᖓ 
ᐱᔭᕆᖅᓯᒪᖏᑐᖅ ᓄᓇᕗᒦ ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ 2016 ᐊᒻᒪᓗ ᑐᓐᓂᓗᒋᑦ 
ᐊᖏᖅᑕᐅᓂᒃᓴᖏᓂᒃ ᐊᑦᑎᓕᐅᖅᑎᐅᓚᐅᕐᑐᓂᒃ ᐊᖏᕈᑏᒥᑦ ᑎᑎᕋᖅᓯᒪᔪᑦ ᒪᓕᒡᓗᒋᑦ. 
 
ᑎᑎᖃᓗᒃᑖᑦ ᓄᓇᕗᒦ ᐸᕐᓇᐃᔩᑦ ᐃᓄᖕᓄᑦ ᐅᓂᒃᑳᕆᓚᐅᒐᐃ ᐅᕙᓂ ᑕᒃᑯᔭᐅᔪᓗᐊᕐᐳᑦ ᐃᑭᐊᕿᕕᒃᑯᑦ 
ᑐᒃᑭᓯᒋᐊᕐᕕᖓᒍᑦ:http://lupit.nunavut.ca/portal/registry.php ᐅᕝᕙᓘᓃᑦ 
http://nunavut.ca/en/draft_plan/consultation_record. ᐱᖃᑕᐅᓚᐅᕐᑐᑦ ᑲᑎᒪᓂᕐᒧᑦ ᑎᑎᖃᑦ ᐱᔪᓗᐊᕐᐸᐃᑦ 
ᓄᓇᕗᒦᑦ ᐸᕐᓇᐃᔩᒃᑯᑦ ᑎᑎᕋᕐᕕᖓᓂᒃ ᒪᓕᒡᓗᒋᑦ ᒪᓕᒐᖅ 15.8 ᑕᕝᕙᓂ ᐃᓄᓕᒻᒪᓂᒃ ᓇᓛᒃᑎᑦᓯᓂᖅ ᐊᒻᒪᓗ 
ᐃᓄᖕᓂᒃ ᕿᒻᒥᕐᕈᑎᑦᓯᓂᕐᓗ ᐊᒻᒪᓗ ᓄᓇᕗᒦ ᐸᕐᓇᐃᔩᑦ ᐊᒻᒥᓱᓕᐅᖅᓯᒪᔪᕐᒥᑦ ᐱᖃᑎᑦᓯᒋᐊᓖᑦ 
ᐊᒃᑭᓕᒋᐊᕐᓂᐅᑉ ᐊᒃᑭᓕᒐᒃᓴᐃᑦ ᐱᓗᒋᑦ.  

